
GOUVÈNÈ CUOMO ANONSE PATENRYA AVÈK WALMART, WEGMANS, 

ASOSYASYON SIPÈMACHE NASYONAL, KONPAYI KOKA-KOLA, PEPSICO, AK 
FRESHDIRECT POU BAY PLIS PASE 35,000 NOUYÓKÈ MANJE PANDAN JOU 

AKSYON DEGRAS LA 
 
 
Gouvènè Andrew M. Cuomo jodia te anonse ke Eta New York ap fè patenarya avèk 
Asosyasyon Sipèmache Nasyonal, Konpayi Coca-Cola, PepsiCo ak FreshDirect 
pandan semèn aksyon degras la pou ede bay mnaje pou nouri plis pase 35,000 moun 
nan tout eta. 
 
“Chak ane, Aksyon degras bay yon tan pou non sèlman fanmi ak zanmi rasanble 
ansanm pou montre poukisa nou rekonesan, men se egalman yon tan pou ede kòlèg 
Nouyòkè yo,” Gouvènè Cuomo te deklare. “Patenarya nou te fòje avèk konpayi sa yo 
pou asire ke fanmi yo toupatou nan eta ap gen yon manje nitritif cho ke yo ka pwofite 
avèk fanmi yo. Kòm sezon fèt la ap kòmanse, mwen ankouraje tout Nouyòkè yo pou 
jwenn fason pou fè yon bagay pou ede yon moun ki nan bezwen.” 
 
Grasa donasyon jenere Walmart, Wegmans ak Asosyasyon Sipèmache Nasyonal, yo te 
rasanble ak anbale manje pou nouri plis pase 35,000 Nouyòkè nan tout eta. Chak repa 
gen ladan kodenn, fars, tat joumou, legim, sòs seriz ak pòmdetè. 
 
Anplis, Konpayi Coca-Cola ak PepsiCo te bay plis pase 500 kès bwason, enkli ji ak lòt 
bwason, ke yap distribye avèk repa yo. FreshDirect te bay plizyè milye bwat pou asire 
ke yo byen anbale ak delivre repa. 
 
Patenarya Fondasyon Walmart avèk Gouvènè Cuomo ak Eta New York nan jou aksyon 
degras la nan kad angajman jeneral pou ede kominote ak fanmi yo toupatou nan eta. 
Pandan dènye ane fiskal la, Fondasyon an te bay plis pase $25 milyon a efò charite nan 
Eta New York, enkli donasyon preske 13 milyon liv manje nan bank manje lokal yo— 
plis pase 10 milyon repa pou sila yo ki nan bezwen. 
 
Direktè Afè Piblik Walmart ak Relasyon Gouvènman Jason Klipa te deklare, “Nou 
fyè paske yon fwa ankò nou te fè patenarya avèk Gouvènè Cuomo ak Eta New York 
paske yo mete lajwa anplis sou tab aksyon degras plizyè milye Nouyòkè. Byenke sezon 
fèt la ka souvan raple nou ke gen anpil moun ki nan bezwen, nou espere ke tout moun 

ka jwenn menm mwayen ki pi piti a pou ede sila yo ki gen mwens mwayen pandan tout 
ane a.” 
 
Yo te bay manje anplis semèn sa, Wegmans ap travay tou pandan tout ane a pou lite 
kont grangou. Nan ane 2014 sèlman, Wegmans te bay 8 milyon liv manje e li te 
ranmase preske $2 milyon pou bank manje lokal ansanm avèk òganizasyon yo kap lite 
kont grangou nan Santral New York, Lwès New York ak Southern Tier. 
 
PDG Wegmans Food Markets, Inc. Danny Wegman te deklare, “Grangou pa janm 
pran yon jou fèt, se poutèt sa mwen sipòte bank manje ansanm avèk ajans pou 
soulajman grangou yo pandan tout ane a nan kominote yo kote nou gen sant dacha. 
Ede nan moman sa nan ane a espesyalman enpòtan pou nou.” 
 
Direktè Egzekitif Asosyasyon Sipèmache Nasyonal Haile Rivera te deklare, 
“Okenn moun pa merite pou yo rete grangou nan jou aksyon degras e Asosyasyon 
Sipèmache Nasyonal fyè pou l ede asire ke sa pa rive. Nou remèsye Gouvènè Cuomo 
paske li te òganize patenarya sa epi ede asire ke fanmi yo toupatou nan New York 
anmezi pou pwofite de yon repa konplè nan jou aksyon degras la.” 
 
Manadjè Jeneral Coca-Cola Refreshments New York Metro Francis McGorry te 
deklare, “Anplwaye Coca-Cola yo viv ak travay toupatou nan eta, kidonk li enpòtan pou 
nou ke nou jwe wòl nou nan ede vwazen nou yo nan tan difisil, espesyalman pandan 
sezon fèt la. Nou gen yon istwa pandan lontan pou ede kominote yo epi apresye 
lidèchip Gouvènè Cuomo pou pataje kèk kontantman grasa koleksyon manje nan jou fèt 
yo.” 
 
Ko-fondatè ak Ofisye Egzekitif Anchèf FreshDirect Jason Akerman te deklare, 
“FreshDirect fyè pou l fè patenarya avèk Eta New York pou ede zanmi ak vwazen nou 
yo ki nan bezwen. Grasa lidèchip Gouvènè Cuomo, efò sa asire ke plizyè dizèn milye 
Nouyòkè ap gen yon manje cho nan jou aksyon degras la. Aksyon degras avèk 
jenerozite mache men nan lamen e nou espere ke tout moun ka jwenn yon fason pou 
ede yon lòt moun pandan sezon fèt sa.” 
 
Nouyòkè ki vle fè don oubyen benevola dwe ale sou www.foodbankassocnys.org pou 
jwenn bank manje nan zòn yo. 

